
ABSTRAK 

Kajian bertujuan mengkaji pengaruh motivasi dan persepsi sokongan sosial ke atas 

kualiti hidup belia miskin tegar di Sabah. Kajian juga mengkaji peranan sikap 

keusahawanan sebagai pengantara hubungan antara motivasi dengan kualiti hidup. 

Komponen kualiti hidup yang cuba dikaji terdiri daripada empat, iaitu fizikal, 

psikologi, sosial dan persekitaran yang mana merupakan gabungan penunjuk 

objektif dan subjektif kualiti hidup. Kajian dijalankan ke atas 744 belia miskin tegar 

dari 11 daerah di Sabah. Kajian secara kuantitatif menggunakan metod tinjauan set 

soal selidik sebagai instrumen kajian dan Statistical Packages of Social Science 

(SPSS) versi 24.0 digunakan untuk menganalisis hasil kajian. Hasil kajian mendapati 

bahawa motivasi (intrinsik dan luaran) dan persepsi sokongan sosial mempengaruhi 

kualiti hidup golongan belia miskin tegar di Sabah. Motivasi secara konstruk 

keseluruhan memberi pengaruh yang lebih kuat ke atas kualiti hidup komponen 

fizikal, manakala persepsi sokongan sosial memberikan pengaruh yang kuat ke atas 

komponen sosial. Kajian juga mendapati terdapat peranan sikap keusahawanan 

sebagai pengantara ke atas hubungan motivasi dengan komponen kualiti hidup 

psikologi dan sosial golongan belia miskin tegar di Sabah. Implikasi kajian dapat 

mengenal pasti peranan penunjuk psikologi yang ada dalam diri belia miskin tegar 

yang mana berperanan secara positif dalam membantu belia miskin tegar 

meningkatkan kualiti hidup mereka. 

Kata Kunci: Motivasi, Persepsi Sokongan Sosial, Sikap Keusahawanan, Kualiti 

Hidup, Belia, Miskin Tegar. 

ABSTRACT 

THE INFLUENCE OF MOTIVATION AND PERCEPTION OF SOCIAL SUPPORT 

ON THE QUALITY OF LIFE OF EXTREME POOR YOUTH IN SABAH: 

ENTREPRENEURIAL ATTITUDE AS MEDIATOR 

The study aims to investigate the influence of motivation and perceived social 

support on the quality of life of youth poverty in Sabah. The study also examines 

the role of entrepreneurship attitudes as a mediator between motivation and quality 

of life. The components of quality of life are also trying to study consisted of fow; 

namely physical psychological social and environmental indicators which are a 

combination of objective and subjective quality of life. The study conducted on 744 

extreme poverty youth of 11 districts in Sabah. Quantitative studies use survey 

methods questionnaire as an instrument and Statistical Package of Social Science 

(SPSS) version 24. 0 was used to analyze the findings. The study found that the 

motivation (intrinsic and external) and perceived social support affects the quality 

of life of youth extreme poverty in Sabah. The motivation for the overall construct a 

more powerful influence on the physical component of quality of life/ while the 

perception of social support has a significant influence on the social component. 

The study also found that the role of entrepreneurship as a mediator of the 

relationship between motivation and psychological and social components of quality 

of life of extreme poverty youths in Sabah. Implications of the study were able to 

identify the role of psychological indicators that exist within the extreme poverty 

youth whose positive role in helping to improve their quality of life. 

Key Words: Motivation/ Perceived of Social Support Entrepreneurial Attitude/ 

Quality of Life/ Youth Extreme Poverty. 

1.1 Pendahuluan 

BAB 1 

PENGENALAN 

Setiap individu mempunyai aspirasi kepada kehidupan yang lebih baik, yakni 

mencapai tahap kualiti hidup yang tinggi. la menjadi matlamat penting bagi setiap 

individu dan menjadi daya penggerak utama dari peringkat awal perkembangan 

manusia dalam semua masyarakat tanpa mengira negara atau budaya. Oleh kerana 

itu, kualiti hidup merupakan keutamaan penting dalam kehidupan setiap manusia 

untuk masa hadapan dan isu bernilai dalam perbincangan ahli teori. 

Konsep kualiti hidup sering disamakan dengan kebahagiaan (Veenhoven, 

2001a). Hal ini kerana, kualiti hidup dan kebahagiaan mempunyai pandangan dan 

matlamat yang sama, iaitu mempunyai kehidupan yang baik, berpuas hati dan 

sejahtera (Susniene & Jurkauskas, 2009). Selain itu, kualiti hidup merangkumi 

emosi positif yang menjangkaui pencapaian kebahagiaan dan mempunyai kelebihan 

yang dapat diaplikasikan dalam domain kehidupan pelbagai seperti hubungan 

interpersonal, kesihatan dan pencapaian profesional serta pekerjaan (Moraitou & 

Efklides, 2012). Namun, kualiti hidup dan kebahagiaan merupakan dua konsep 

yang berbeza, yang mana kebahagiaan lebih berperanan sebagai komponen 

penting dalam menilai kualiti hidup (Moraitou & Efklides, 2012). Di samping itu, 

kualiti hidup juga mempunyai konsep yang agak kabur (Brown, Bowling & Flynn, 

2004), sehinggakan sesetengah pengkaji kualiti hidup menyatakan bahawa mereka 

mengalami kesukaran membincangkan isu kualiti hidup secara lebih mendalam 

(Barcaccia, Esposito, Matarese, Bertolaso, Elvira & De Marinis, 2013). Oleh itu, 

adalah penting untuk memahami terlebih dahulu terminologi sebenar kualiti hidup 

memandangkan konsep kualiti hidup sering disama ertikan dengan kebahagiaan. 

Tambahan pula, kualiti hidup merupakan isu yang dibincangkan secara meluas 

dalam pelbagai bidang saintifik (Susniene & Jurkauskas, 2009). Sebagai contoh, 

bidang sosiologi, kualiti hidup difahami sebagai kesejahteraan subjektif individu, 

dalam bidang ekonomi dinilai sebagai piawai kehidupan dan dalam bidang 

perubatan sebagai kadar kesihatan dan penyakit yang memberi kesan kepada gaya 

hidup sihat. Maka, setiap bidang mempunyai terminologi yang berbeza ke atas 

kualiti hidup mengikut bidang kajian saintifik yang dijalankan. 

Pada masa kini juga konsep kualiti hidup cenderung dikaitkan dengan status 

keadaan kemampuan hidup yang lazimnya berhubungan dengan kemampuan 

ekonomi, dan di anggap sebagai elemen yang sangat penting dalam menjelaskan 

kualiti hidup manusia (Costanza, Fisher, Ali, Beer, Lynne et. all, 2007). Pada tahun 

1960-an pula, perkembangan ekonomi khusus yang menggunakan pengeluaran 

kasar dalam negara (Gross Domestic Product) dijadikan salah satu komponen 

penting dalam mengkaji pandangan holistik individu terhadap kehidupannya 

(Beukes & Van der Colff, 1997). Terdapat andaian bahawa kemampuan ekonomi 

yang baik menyumbang kepada kualiti hidup yang lebih baik, yang mana 

meningkatkan kesejahteraan hidup seseorang individu (Easterlin, 2003). Status 

kemampuan ekonomi yang cenderung dihubungkan dengan kualiti hidup adalah 

kemiskinan (Camfield & Skevington, 2008). Hal ini kerana, kemiskinan menjelaskan 

kesukaran individu dalam mendapatkan keperluan yang mencukupi dalam 

kelangsungan hidup yang boleh menghalang individu miskin menjadi mapan dalam 

memperoleh kualiti hidup yang baik (Diener & Lucas, 2000). 

Waiau bagaimanapun, peningkatan status ekonomi bukan menjadi 

matlamat yang utama untuk dicapai, tetapi sangat berguna dalam menentukan 

kualiti hidup yang diinginkan, iaitu kehidupan yang sejahtera, bahagia dan baik 

(Veenhoven, 2001a). Terutama lagi dalam dunia moden dan pertumbuhan ekonomi 

dilihat dengan ketara pada masa kini yang dapat membezakan kemampuan 

ekonomi individu miskin dan bukan miskin dalam memenuhi keperluan untuk hidup 

seperti keperluan asas seharian, pendidikan, kesihatan, status sosial dan lain-lain 

lagi (Camfield & Skevington, 2008). Sebagai contoh, bagi individu bukan miskin, 

adalah tidak menjadi masalah bagi mereka untuk memenuhi keperluan untuk 

meneruskan hidup dan keluarga. Namun, berbeza dengan individu miskin yang 

berhadapan kekangan dalam kemampuan ekonomi, maka mereka mengalami 

kesukaran dalam memenuhi keperluan untuk hidup dan keluarga, yang mana 

menyebabkan mereka menilai bahawa kualiti hidup mereka tidak berada dalam 

keadaan yang baik. Justeru itu, keadaan ini juga mempengaruhi kepada 

pencapaian tahap kehidupan yang lebih tinggi iaitu kualiti hidup yang baik. Akan 

tetapi, tidak semestinya hidup dalam kemiskinan menyumbang secara kekal kepada 

kualiti hidup yang rendah. Hal ini kerana, bagi individu miskin dan mengalami 

kesukaran dalam memenuhi keperluan untuk hidup, tetapi menilai kekangan 

tersebut secara positif dan optimistik, maka boleh jadi individu tersebut mampu 

mencapai kualiti hidup yang baik (Camfield & Skevington, 2008). 

Masalah ekonomi seperti kemiskinan merupakan isu global yang berlaku di 

serata negara, yang mana mempengaruhi kualiti hidup (Gorman, 2003). Hal ini 

kerana, kekayaan adalah jelas bertambah sedangkan kemiskinan menjejaskan 

kualiti hidup terutamanya kepada golongan belia miskin tegar. Menurut Turnbull!, 

Turnbull, Poston, Beegle, Blue-Banning, Diehl, Frankland, Mische, Lord, Marquis, 

Park, Stowe dan Summers (2000), kemiskinan mempengaruhi kualiti hidup 

seseorang dari aspek kesihatan, produktiviti, kesejahteraan sosial, kesejahteraan 

emosi dan persekitaran fizikal. Kemiskinan bukan sahaja menjejaskan kualiti 

kehidupan dari aspek ekonomi, tetapi juga mengundang kepada penglibatan 

golongan belia miskin tegar dalam jenayah, masalah keluarga, penagihan dadah, 

penyakit dan menjadi lebih miskin (Beach Center on Family and Disability, 1999). 

Menu rut Cheema (2005b ), isu kemiskinan merupakan salah satu pencetus kepada 

isu sosial yang lain seperti jenayah. Ini kerana, tekanan hidup akibat sara hidup 

yang tinggi dalam negara membangun dan peluang pekerjaan yang mempunyai 

saingan yang tinggi menjadikan golongan belia miskin tegar terdesak membuat 

pilihan untuk melakukan tingkah laku jenayah bagi menyokong kehidupan diri dan 

keluarga, namun menjejaskan kualiti hidup mereka. 

Di samping itu, kemiskinan adalah fenomena multi-komponen. Lantas, satu 

bidang sahaja tidak mampu memberi takrif yang tepat berkenaan kemiskinan 

(Purwakananta & Abilawa, 2010). Terdapat pelbagai takrif tentang konsep 

kemiskinan yang dikemukakan oleh para sarjana yang mengkaji permasalahan ini 

(Samir, Abderrezak & Abdelnacer, 2012). Oleh itu, takrif kemiskinan berbeza 

mengikut setiap negara dan budaya (Anand & Ravallion, 1993). Bank Dunia (1990) 

memberikan takrif kemiskinan sebagai kekurangan dalam aspek kesejahteraan 

hidup yang merangkumi banyak komponen, iaitu kadar ekonomi rendah dan 

kesukaran mendapatkan keperluan asas dan sumber yang diperlukan untuk hidup 

dengan lebih bermaruah. Malah, Bank Dunia (1990) juga menegaskan bahawa 

kemiskinan juga merangkumi status kesihatan yang rendah, masalah dalam 

pencapaian pendidikan, kekangan kepada sumber air bersih, terdedah kepada 

masalah keselamatan dan mempunyai peluang yang rendah untuk mendapatkan 

status kehidupan yang lebih baik. 

Manakala, kemiskinan berdasarkan takrifan di Malaysia yang diberikan oleh 

Kementerian Pembangunan Wanita, Keluarga & Masyarakat adalah apabila 

pendapatan sesebuah isi rumah setiap bulan adalah kurang daripada Paras Garis 

Kemiskinan (PGK), iaitu pendapatan yang mencukupi bagi membolehkan isi rumah 

tersebut memenuhi keperluan asas dari segi makanan dan bukan makanan yang 

membolehkan setiap ahlinya berfungsi dalam masyarakat. Paras Garis Kemiskinan 

(PGK) merujuk kepada Unit Perancangan Ekonomi 2009 dan selaras dengan 

Rancangan Ekonomi Kesepuluh (RMK-10), makanan dan bukan makanan yang 

telah ditetapkan adalah di bawah RM 760 seisi rumah setiap bulan. Manakala, 

kemiskinan tegar pula merujuk kepada pendapatan bulanan isi rumah adalah 

kurang daripada PGK makanan (RM 460), iaitu pendapatan yang mencukupi bagi 

membolehkan isi rumah tersebut memenuhi keperluan asas dari segi gizi makanan 

yang minimum yang membolehkan setiap ahlinya mempunyai tubuh badan yang 

sihat (Mohd Ayob, 2013). 

Di Malaysia, isu kemiskinan tegar masih lagi berada dalam keadaan yang 

perlukan perhatian, khususnya di Sabah. Kemiskinan tegar di Sabah masih berada 

pada tahap yang membimbangkan. Malaysia kini mempunyai 28.3 juta penduduk 

mengikut laporan Banci Penduduk dan Perumahan Malaysia 2010 (Serita Harian, 

April 2010), manakala penduduk Sabah terdiri daripada 3.2 juta (Ardyhansah, 

2014). Isu membimbangkan adalah berdasarkan Laporan Monitor Ekonomi Malaysia 

(MEM) Bank Dunia 2010 menunjukkan Sabah menjadi negeri termiskin di Malaysia. 

Penduduk Sabah masih bergelut untuk memenuhi sara hidup, khususnya di 

kawasan pinggir bandar. Menurut Emmanuel Jimenez, Pengarah Sektor 

Pembangunan Insan Bank Dunia (Wilayah Asia Timur dan Pasifik) menjelaskan 

Sabah mempunyai 10 peratus daripada penduduk Malaysia, namun lebih 40 

peratus daripada penduduk miskin tegar tinggal di Sabah. Hal ini jelas 

menunjukkan kadar kemiskinan tegar di Sabah masih membimbangkan sehingga 

mencapai tahap kemiskinan tegar yang paling tinggi di antara semua negeri (Mohd 

Ayob, 2013). Jadual 1.1 menunjukkan kadar kemiskinan tegar di Sabah pada tahun 

2016 yang berjaya direkodkan oleh Sistem e-Kasih Pejabat Pembangunan 

Persekutuan Negeri Sabah. 

ladual 1.1: Statistik Kemiskinan Negeri Sabah pada Tahun 2016 

Miskin Tegar Miskin 

29, 143 19, 726 

Miskin Mudah Terkeluar Jumlah 

1, 103 16, 841 66, 814 

Sumber: Sistem e-Kasih (2016), Pejabat Pembangunan Persekutuan Negeri Sabah 

Oleh kerana isu kemiskinan tegar masih jelas terdapat di Sabah, maka satu 

perhatian khusus yang diberikan oleh pihak kerajaan khususnya untuk mendalami 

masalah sebenar yang menyebabkan kemiskinan tegar berterusan dan membantu 

golongan belia miskin tegar untuk keluar daripada isu yang berlaku. Akan tetapi, 

usaha yang dijalankan hanya menunjukkan perubahan positif tetapi sedikit. Oleh 

itu, di samping usaha-usaha yang dilakukan oleh pihak kerajaan untuk mernbantu 

golongan belia miskin tegar Sabah, kajian untuk meneroka kualiti hidup golongan 

tersebut perlu dilakukan. Hal ini kerana, bagi membantu golongan belia miskin 

tegar keluar daripada kepompong kemiskinan tegar bukan usaha yang mudah, 

maka penting untuk mengetahui dan memahami kualiti hidup mereka agar 

golongan belia miskin tegar tetap mencapai kualiti hidup yang baik walaupun masih 

berhadapan dengan isu kemiskinan tegar. 

1.2 Permasalahan Kajian 

Hidup dalam masalah kemampuan ekonomi terhad seperti miskin tegar adalah 

berkecenderungan berhadapan dengan ancaman kualiti hidup yang rendah (Diener 

dan Suh, 1997). Hal ini kerana, golongan belia miskin tegar lazimnya akan 

mengalami masalah dalam menikmati gaya hidup yang sihat disebabkan kesukaran 

memperoleh keperluan normatif yang diperlukan dalam kehidupan seharian 

sebagaimana belia yang bukan dari golongan miskin tegar (Diener & Suh, 1997). 

Oleh sebab itu, golongan belia miskin tegar hanya akan mendapatkan keperluan 

yang diinginkan bersesuaian dengan kemampuan ekonomi mereka, tetapi 

berkemungkinan tidak dapat meningkatkan kesejahteraan subjektif mereka 

(Berridge, 1996). Menurut Palomar (2000), kemiskinan tegar bukan sekadar 

membataskan keperluan ekonomi individu, tetapi juga menyebabkan ketidakpuasan 

keperluan lain iaitu psikologi dan psikososial, yang mana sekiranya kedua keperluan 

tersebut dipenuhi akan dapat meningkatkan kualiti hidup individu tersebut. 

Kajian kualiti hidup dalam golongan belia miskin tegar merupakan kajian 

yang telah meluas dijalankan sejak beberapa abad terdahulu. Begitu juga dengan 

di negara-negara Asia, sebagai contoh kajian di bandar-bandar Asia (Dahiya, 2012; 

Liu, Zhang, Jiang & Lo, 2013), di Indonesia (Arifwirdodo, 2012; Barber & Gertler, 

2008a; Tunas & Andrea, 2010), di India (Chakava, Franceys & Parker, 2014; Ergler, 

Sakdapolrak, Bohle & Kearns, 2011; Rao, Miller, Wang & Byrne, 2009) dan Thailand 

(Shrestha, Kumar, Martin & Dhakal, 2008; Natawan, Wasana & Patcharaporn, 

2012; Wanpen, 2013). Akan tetapi, kajian kualiti hidup golongan belia miskin tegar 

yang dijalankan banyak tertumpu pada faktor lain sebagai penyebab kepada 

kemiskinan, seperti ekonomi negara (Truong, 2015), pendidikan dan kesihatan 

(Emily, et all, 2012) dan komponen objektif kualiti hidup. Lantas, bagi memberi 

tumpuan kepada kualiti hidup golongan belia miskin tegar dan bukan hanya kepada 

faktor kemiskinan, Pertubuhan Bangsa-Bangsa Bersatu (PBB) telah mengadakan 

beberapa program dengan tujuan utama untuk meningkatkan kualiti hidup dengan 

mengurangkan kadar kemiskinan di dunia menjelang tahun 2025. 

Manakala, di Malaysia kajian kualiti hidup kepada golongan belia miskin 

tegar juga cenderung dijelaskan menggunakan komponen objektif. Sebagai contoh, 

